
Pou Piblikasyon Imedyat: 11 oktòb 2013 

GOUVÈNÈ CUOMO ANONSE YON AKÒ AVÈK GOUVÈNMAN FEDERAL LA POU RE-LOUVRI ESTATI LIBÈTE 

 

Dapre Akò a avèk Gouvènman Federal la, Eta New York pral Finanse Operasyon Chak Jou yo pou 

Kenbe Pak Nasyonal la Louvri 

 

Jodi a, Gouvènè Andrew M. Cuomo te anonse Eta New York te jwenn yon akò avèk gouvènman federal 

pou re-louvri Estati Libète. Dapre akò a, Eta a pral finanse peman salè anplwaye Sèvis Pak Nasyonal pou 

yon depans $61.600 dola pa jou pou Kenbe Liberty Island National Park louvri pou vizitè yo pandan fèmti 

gouvènman an ap kontinye. Pak l pral re-louvri nan wikenn sa a. 

 

Gouvènè Cuomo di konsa, “Estati Libète se youn nan pwen enpòtan peyi a ki pi fasil pou rekonèt, ki atire 

anpil milyon vizitè nan eta a chak ane, epi fèmti li nan dènye 12 jou sa yo te gen yon gwo konsekans sou 

ekonomi lokal la ak sou endistri touris la. Chak jou Liberty Island fèmen sa vle di nou pèdi vizitè ki ta 

depanse lajan nan biznis lokal nou yo – san nou pa endike anplwaye ki fè antretyen nan pak la epi ki te 

fòse rete san travay. Pandan fèmti gouvènman an ap kontinye, nou pa pèdi anpil milye vizit nan pak la 

chak jou. Poutèt sa, pandan disfonksyònman an ak blokaj nan Washington D.C. pa kenbe resous eta 

enpòtan sa a louvri, New York ap pran devan pou pran responsablite sa a. Avèk wikenn jou ferye pou Jou 

Kristòf Kolon te dekouvri Lamerik k ap rive sou nou la a, mwen kontan pou re-louvri Lady Liberty pou 

vizitè yo, epi mwen espere wè biznis lokal yo jwenn afè yon fwa ankò. Nou p ap kite senbòl libète 

entènasyonal sa a rete fèmen akòz disfonksyònman ak blokaj Washington. Mwen bat bravo pou Sekretè 

Jewell poutèt li jwenn akò sa a, epi mwen ankouraje Kongrè a pou louvri gouvènman an.” 

 

Ko-Dirijan Kowalisyon Majorite Sena a, Dean G. Skelos, di konsa, “Pandan anpil ane, Estati Libète te 

reprezante yon senbòl libète puisan ak lespwa pou anpil milyon imigran k ap pouswiv Rèv Ameriken an. 

Kokennchenn pwen enpòtan sa a se te yon senbòl byenveni pou granparan mwen yo lè yo te sòti nan 

peyi Lagrès pou vini nan peyi sa a. Mwen fyè pou travay avèk patnè mwen yo nan gouvènman eta a pou 

asire Estati Libète re-louvri pou akeyi touris yo ak nouvo sitwayen yo, sa ki pwouve men nan mitan fèmti 

gouvènman an nan Washington D.C.. New York ap kontinye bay egzanp lan.” 

 

Ko-Dirijan Kowalisyon Majorite Sena a, Jeffrey Klein, di konsa, “Estati Libète se non sèlman youn nan 

atraksyon touris ki pi enpòtan nan Vil New York--li se tou yon bon jan souvni prensip fyète nasyon nou 

an reprezante. Mwen kontan anpil pou pwen enpòtan sa a k ap rete louvri pandan move moman sa a 

nan kapital nasyon nou an, epi mwen bat bravo pou Gouvènè Cuomo poutèt li fè sa vin yon reyalite.” 

 

Pòt-Pawòl Asanble a, Sheldon Silver, di konsa, “Estati Libète ak Ellis Island se senbòl la libète ameriken 

ak opòtinite ki pote anpil milyon touris nan Vil New York ak nan Pwent Sid Manhattan chak ane. Vizitè 

kreye revni pou apeprè $174 milyon dola nan ekonomi lokal nou an. Malerezman, Ouragan Sandy te 

fòse fèmti espas istorik sa yo pandan prèske uit mwa. Touris la se yon pati enpòtan nan ekonomi Pwent 

Sid Manhattan ki toujou ap reprann li apre atak 11 septanm nan, epi li pa kapab reziste nan konsekans 

ekonomik fèmti pidevan yo. Mwen di Gouvènè Cuomo mèsi poutèt li te travay avèk nou pou kenbe 

espas sa yo louvri ki pral fè gen envestisman ankò nan ekonomi lokal nou an.”  

Kòm yon rezilta fèmti gouvènman federal la, Depatman Enteryè Etazini te fèmen tout pak 

nasyonal yo toupatou nan peyi a semèn pase epi yo te bay konje pou plis pase 20.000 anplwaye 

Sèvis Pak Nasyonal. Kòm repons nan konsekans ekonomik fèmti pak yo genyen sou kominote 

lokal yo, Depatman an anvizaje kèk akò avèk Gouvènman ki edike yon enterè ak mwayen pou 

finanse anplwaye Sèvis Pak Nasyonal la nèt pou re-louvri pak nasyonal yo nan eta yo. Yo p ap 

ranbouse peman sa yo sof si Kongrè a vote yon lwa pou bay re-finansman pou chak eta apa. 

 

Dapre akò Gouvènè Cuomo fè avèk Sekretè Depatman Enteryè, Sally Jewell, Eta a ap peye pou 

premye kat jou re-ouvèti pak la, avèk finansman k ap sòti nan bidjè touris Eta a. Pou kenbe pak 

la louvri, Eta a dwe bay Depatman an preyavi sou de jou pou chak de jou siplemantè. Pak la ap 

louvri ak fonksyone nèt jan sa te konn fèt. Eta a ap peye gouvènman federal la $61.600 dola 

pou chak jou pak la louvri.  

 

Liberty Island National Park gen yon gwo enpak sou ekonomi Eta New York. Dapre yon rapò 

anyèl 2012 Sèvis Pak Nasyonal la te fè, 3,7 milyon moun te vizite Liberty Island nan ane 2011, sa 

ki te kreye yon revni pou $174 milyon dola nan aktivite ekonomik epitou ki te sipòte 2.218 djòb. 

Chak vizitè depanse yon mwayèn apeprè $35 dola pou feri, manje ak souvni nan Liberty Island 

ak nan Ellis Island. Yo estime lòt depans deyò pak la ki apeprè $100 dola avèk chak vizit. Pak la 

kreye plis pase $15 milyon dola nan revni nan konsesyon Pak la kreye plis pase $15 milyon dola 

nan revni nan frè konsesyonè ak franchiz pou gouvènman federal la, ak $3,2 milyon dola nan frè 

lisans pou pak Vil New York yo plis taks sou lavant.  

 

Kòm yon rezilta fèmti a – ki te bay refi pou aksè pou plis pase 10.000 vizitè nan pak la chak jou – 

plis pase 400 djòb dirèk te pèdi nan Estati Libète ak Ellis Island, tankou National Park Service 

and Evelyn Hill, Inc. Statue Cruises ki bay trajè nan feri pou ale nan zile a te gen yon bès 50-70 

pousan nan kantite pasaje li yo, epi konpayi a gen 180 djòb ki nan risk pou pèdi kounye a. 

Answit, gouvènman federal la poukont li pèdi $50.000 dola pa jou nan frè konsesyonè.  

Fèmti sa a lakòz yon fèmti Liberty Island sou 8 mwa akòz Sipè-Ouragan Sandy. Ellis Island ap 

rete fèmen pou piblik la.  

 

Bradford A. Hill, Prezidan Evelyn Hill Inc., di konsa, “Evelyn Hill te sèvi anpil vizitè nan Liberty 

Island pandan 82 ane, epi apre li te soufri uit mwa fèmti apre Sipè-Ouragan Sandy, lavant nou 

yo te bese prèske a 70 pousan ane sa a. Kounye a, avèk fèmti a, 152.000 vizitè te jwenn refi pou 

yo antre nan pak la, sa ki lakòz yon lòt gwo konsekans pou biznis fanmi nou yo. Nou te fòse 

voye 100% anplwaye nou yo ale – 110 travayè antou – ki te pèdi $140.000 dola nan salè. Li te 

difisil pou siviv katastwòf sa yo ak katastwòf Kongrè a, poutèt sa nou gen rekonesans poutèt 

Gouvènè Cuomo wè enpòtans re-ouvèti pak la. Nou kontan anpil pou akeyi vizitè ki retounen 

nan Miss Liberty, senbòl ki pi patriyotik peyi nou an, yon fwa ankò.” 

 

Mike Burke, Direktè Eksplwatasyon Statue Cruises, di konsa, “Lè Pak Nasyonal la fèmen, biznis 

nou pa kapab atire anpil dizèn milye vizitè ki te vini nan Vil New York pou monte nan feri epi ou 

egzamine Liberty Island avèk zye yo.  Non sèlman kantite pasaje na feri nou chak jou te bese ant 

50 a 70 pousan nan dènye de semèn sa yo, nou gen 180 djòb nan anplwaye ki arisk ak fanmi yo 

k ap frape di si fèmti pak sa a kontinye. Se rezon sa a ki fè nou gen rekonesans pou Gouvènè 

Cuomo poutèt li pran devan pou asire Estati Libète ap louvri san pèdi tan pou vizitè yo, epi nou 

kontan pou kontribiye nan finansman pou re-ouvèti a.” 

